
ૐ કૃપારૂપિણિકલ્યાણિ રામપ્રિયે શ્રી જાનકી ।
કારુણ્યપૂર્ણનયને દયાદૃષ્ટ્યાવલોકયે॥
વ્રતં -
પાપાનાં વા શુભાનાં વા વધાર્હાર્ણાં પ્લવઙ્ગમ  ।
કાર્યં કારુણ્યમાર્યેણ ન કશ્ચિન્નાપરાધ્યતિ॥
અથ શરણાગતિ પઞ્ચકમ્ ।
ૐસર્વજીવ શરણ્યે શ્રીસીતે વાત્સલ્ય સાગરે ।
માતૃમૈથિલિ સૌલભ્યે રક્ષ માં શરણાગતમ્॥ ૧॥
કોટિ કન્દર્પ લાવણ્યાં સૌન્દર્ય્યૈક સ્વરૂપતામ્ ।
સર્વમઙ્ગલ  માઙ્ગલ્યાં  ભૂમિજાં શરણં વ્રજે ॥ ૨॥
ૐશરણાગતદીનાર્ત પરિત્રાણપરાયણમ્ ।
સર્વસ્યાર્તિ  હરેણૈક ધૃતવ્રતાં શરણં વ્રજે ॥ ૩॥
ૐસીતાં વિદેહતનયાં રામસ્ય દયિતાં શુભામ્ ।
હનુમતા સમાશ્વસ્તાં ભૂમિજાં શરણં વ્રજે ॥ ૪॥
ૐઅસ્મિન્ કલિમલા કીર્ણે કાલેઘોરભવાર્ણવે ।
પ્રપન્નાનાં ગતિર્નાસ્તિ શ્રીમદ્રામપ્રિયાં વિના॥ ૫॥
॥ ઇતિ જાનકીચરમશરણાગતમન્ત્રઃ॥

